
RÉAMHRÁ 

 

In 2022, tá an tAontas Eorpach agus na Ballstáit – sa bhreis ar thionchair 
na paindéime domhanda agus an athraithe aeráide mhear atá rompu – ag 
tabhairt aghaidh ar ghéarchéim eile: géarchéim ollmhór fuinnimh, 
slándála agus imirce, mar thoradh ar chogadh foghach na Rúise in aghaidh 
na hÚcráine. Tá tionchar suntasach ag na teagmhais sin go léir ar shaol 
shaoránaigh an Aontais, ar sheasamh eacnamaíoch an Aontais, agus a 
chaidreamh domhanda. 

Is é an ról atá againn mar iniúchóir seachtrach agus neamhspleách an 
Aontais ná a sheiceáil go mbailítear agus go gcaitear cistí an Aontais i 
gcomhréir leis na rialacháin agus na rialacha ábhartha, agus go mbaineann  

 
 
siad na torthaí atá beartaithe amach. Baineann an méid sin freisin le gach 
beart nua a dhéantar chun cuidiú an ceann is fearr a fháil ar 
dhrochéifeachtaí an iliomad géarchéimeanna atá ann faoi láthair. 
Ullmhaíodh ár gclár oibre 2023+ le haird ar na dúshláin sin. Gheobhaidh tú 
thíos liosta de 82 thuarascáil speisialta agus athbhreithniú atá beartaithe 
againn a fhoilsiú, in 2023 agus 2024 go príomha. 

Tá geilleagair na mBallstát, chomh maith lena gcuideachtaí agus a 
saoránaigh, ag fulaingt go mór leis an ngéarchéim fuinnimh. Ina theannta 
sin, tá sé d’aidhm ag an Aontas a bheith i gcroílár an chomhraic i gcoinne 
an athraithe aeráide domhanda. Faoin réimse tosaíochta straitéiseach ‘An 
t-athrú aeráide, an comhshaol agus acmhainní nádúrtha’, tá sé i gceist 
againn 21 iniúchadh a dhéanamh ar réimse leathan topaicí – slándáil 
fuinnimh, truailliú, gníomhaíochtaí a bhaineann leis an aeráid agus 
táirgeadh inbhuanaithe bia ina measc. 

Clúdaítear Slándáil agus imirce freisin lenár gcuid oibre iniúchóireachta. 
Faoin réimse tosaíochta straitéisí ‘Athléimneacht ar bhagairtí ar shlándáil 
an Aontais, agus urraim do na luachanna Eorpacha – saoirse, daonlathas 
agus an smacht reachta’, tá 14 thasc againn i réimsí amhail rannchuidiú 
na Seirbhíse Eorpaí Gníomhaíochta Seachtraí (SEGS) leis an 
gComhbheartas Eachtrach agus Slándála (CBES), soghluaisteacht mhíleata 
agus cabhair do dhídeanaithe. 

Tá an tionscnamh NextGenerationEU (NGEU) – lena ndéantar foráil chun 
méideanna suntasacha a chaitheamh laistigh de thréimhse ghearr chun 
cuidiú chun an dochar eacnamaíoch agus sóisialta mar thoradh ar 
phaindéim an choróinvíris a réiteach – fós ina ábhar tábhachtach inár 
gclár oibre. Sa dhá bhliain amach romhainn, tá sé i gceist againn 
12 thuarascáil iniúchóireachta a fhoilsiú ina ndéanfar measúnú ar NGEU 
agus ina gclúdófar an tSaoráid Téarnaimh agus Athléimneachta (RRF) go 
príomha. Tá trí iniúchadh bunaithe ar réimse comhthreomhar 
tábhachtach eile – an chalaois a chomhrac. Ina theannta sin, clúdaímid 
roinnt réimsí eile atá sainithe i straitéis na Cúirte Iniúchóirí do 2021-2025. 

Mar Uachtarán nuathofa na Cúirte Iniúchóirí, ba mhaith liom a chur i 
bhfios go láidir go bhfuil sé d’aidhm againn leanúint de bheith ag 
rannchuidiú le húsáid fhónta agus éifeachtach chistí an Aontais trínár 
gcuid oibre iniúchóireachta atá neamhspleách, oibiachtúil agus 
proifisiúnta. Beidh an clár oibre seo mar thacaíocht dúinn sa chúram 
dúshlánach sin. 

 
 

Tony Murphy 
An tUachtarán 



 4 

 

Tosaíocht 
straitéiseach 

agus an bhliain 
foilsithe atá 
beartaithe 

Ainm an taisc  Cineál táirge Cuspóir an taisc 

Réimse 
comhthreomhar: 

NGEU 

 

2023 

Tionscnaimh Infheistíochta mar 
Fhreagairt ar an gCoróinvíreas  
(CRII/CRII Plus) agus REACT-EU 

Tuarascáil 
speisialta 

Scrúdú a dhéanamh an ndearna an Coimisiún beartas comhtháthaithe 2014-2020 a 
oiriúnú go héifeachtach trí Thionscnaimh Infheistíochta mar Fhreagairt ar an 
gCoróinvíreas agus REACT-EU, agus an ndearna sé Cistí Struchtúracha agus Infheistíochta 
na hEorpa (CSIE) a úsáid go tapa mar fhreagairt ar phaindéim COVID-19. 

Dearadh chóras rialaithe RRF an 
Choimisiúin 

Tuarascáil 
speisialta 

Measúnú a dhéanamh féachaint an bhfuil sé d’acmhainn ag córas rialaithe an Choimisiúin 
rialtacht íocaíochtaí RRF agus cosaint leasanna airgeadais an Aontais a áirithiú. 

Bainistiú fiachais  
sa Choimisiún 

Tuarascáil 
speisialta 

Measúnú a dhéanamh féachaint ar fhorbair an Coimisiún córais éifeachtacha chun 
fiachais a gineadh chun NGEU a mhaoiniú a bhainistiú. 

Feidhmíocht RRF Tuarascáil 
speisialta 

Measúnú a dhéanamh féachaint an bhfuil creat faireacháin na Saoráide Téarnaimh agus 
Athléimneachta iomchuí chun feidhmíocht a thomhas. 

Ionsú RRF Tuarascáil 
speisialta 

Measúnú a dhéanamh ar cheann de phríomhchuspóirí RRF – luas – trí scrúdú a dhéanamh 
ar a mhéid a bhí cistiú RRF tús-ualaithe. Déanfar measúnú mar chuid den iniúchadh ar 
leibhéal an ionsú isteach in athchóirithe agus infheistíochtaí ag Ballstáit. 

Cistiú dúbailte Tuarascáil 
speisialta 

Measúnú a dhéanamh féachaint ar chuir an Coimisiún agus na Ballstáit córais rialaithe 
agus bainistíochta láidre ar bun chun cistiú dúbailte caiteachais a fuair tacaíocht ó RRF 
agus ó na cláir beartais comhtháthaithe a sheachaint.  

Tosaíocht 
straitéiseach 

agus an bhliain 
foilsithe atá 
beartaithe 

Ainm an taisc  Cineál táirge Cuspóir an taisc 

Réimse 
comhthreomhar: 

NGEU 

 

2024 

Aistriú digiteach RRF Tuarascáil 
speisialta 

Measúnú a dhéanamh féachaint ar rannchuidigh cur chun feidhme infheistíochtaí agus 
athchóirithe digiteacha a áiríodh sna Pleananna Téarnaimh agus Athléimneachta 
(NRRPanna) ar bhealach éifeachtach le straitéis dhigiteach agus claochlú digiteach an 
Aontais. 

Córais rialaithe RRF na mBallstát Tuarascáil 
speisialta 

Measúnú a dhéanamh féachaint an bhfuil córais rialaithe na mBallstát atá beartaithe chun 
leasanna airgeadais an Aontais a chosaint deartha go maith chun cistí a fuarthas ón 
tSaoráid Téarnaimh agus Athléimneachta a bhainistiú. 

An acmhainn dhílis nua atá bunaithe 
ar dhramhaíl ó phacáistíocht 
phlaisteach agus neamh-
athchúrsáilte 

Tuarascáil 
speisialta 

Measúnú a dhéanamh féachaint an ndearna an Coimisiún creat iomchuí a chur ar bun 
chun an acmhainn dhílis nua atá bunaithe ar dhramhaíl ó phacáistíocht phlaisteach agus 
neamh-athchúrsáilte a bhainistiú, lena n-áirítear le haghaidh ranníocaíochtaí na mBallstát 
a bhailiú agus a fhíorú.  

Athchóirithe RRF 1 Tuarascáil 
speisialta 

Measúnú a dhéanamh féachaint an gcuirtear téarnamh agus cóineasú chun cinn le cur 
chun feidhme athchóirithe i réimse sonrach a áirítear sna RRPanna. 

Clibeáil ghlas in NGEU Tuarascáil 
speisialta 

Measúnú a dhéanamh ar ionstraim RRF NextGenerationEU ó thaobh a ailíniú le cuspóirí 
an Chomhaontaithe Ghlais don Eoraip maidir le gníomhaíocht ar son an chomhshaoil, 
agus a mhéid a rannchuidíonn sí leis na cuspóirí sin. 

Athchóirithe RRF 2 Tuarascáil 
speisialta 

Measúnú a dhéanamh féachaint an gcuirtear téarnamh agus cóineasú chun cinn le cur 
chun feidhme athchóirithe i réimse sonrach a áirítear sna RRPanna. 

Tosaíocht 
straitéiseach 

agus an bhliain 
foilsithe atá 
beartaithe 

Ainm an taisc  Cineál táirge Cuspóir an taisc 

Eile 

 

2023 

Bainistiú chistí an Aontais a dhigiteáil Athbhreithniú 
Anailís a dhéanamh ar an staid ina bhfuil bainistiú agus rialú chistí an Aontais a dhigiteáil, 
ar na rioscaí agus na dúshláin a bhaineann léi, agus na himpleachtaí ó thaobh na 
hiniúchóireachta de.  

Earnáil an fhíona Tuarascáil 
speisialta 

Scrúdú a dhéanamh féachaint ar chuir creat an Aontais maidir le fíonghoirt a 
athstruchtúrú agus a chur in oiriúint do ghníomhaíochtaí eile feabhas ar iomaíochas agus 
inbhuanaitheacht fíonsaothraithe. 

Reachtóirí a dhéanann 
brústocaireacht 

Tuarascáil 
speisialta 

Measúnú a dhéanamh féachaint an uirlis éifeachtach é Clár Trédhearcachta an Aontais 
chun trédhearcacht ghníomhaíochtaí brústocaireachta i mbeartas agus cinnteoireacht an 
Aontais a áirithiú. 

An próiseas soláthair phoiblí Tuarascáil 
speisialta 

Measúnú a dhéanamh féachaint ar shainaithin an Coimisiún agus na Ballstáit na bacainní 
ar phróiseas soláthair phoiblí atá trédhearcach agus iomaíoch sa mhargadh aonair, agus 
aghaidh a thabhairt ar na bacainní sin. 

Rialtacht an chaiteachais 
comhtháthaithe  Athbhreithniú Forléargas a thabhairt ar ár bhfionnachtana iniúchóireachta maidir le rialtacht 

chaiteachas an Aontais sa bheartas comhtháthaithe le haghaidh thréimhse 2014-2020. 

Eile 

 

2024+ 

COVID agus gníomhaireachtaí an 
Aontais 

Tuarascáil 
speisialta 

Measúnú a dhéanamh ar an gcaoi ar thug an Ghníomhaireacht Leigheasra Eorpach (EMA) 
agus an Lárionad Eorpach um Ghalair a Chosc agus a Rialú (ECDC) freagra ar an dúshlán a 
bhaineann le paindéim COVID-19 agus an raibh an freagra sin oiriúnach dá fheidhm. 
Áirítear leis sin a gcumas chun a gcleachtais oibre a chur in oiriúint ar bhealach tráthúil 
agus éifeachtach. 

Muinín tomhaltóirí i dtáirgí bia Tuarascáil 
speisialta 

Measúnú a dhéanamh ar éifeachtacht ghníomhaíocht an Aontais chun cuidiú lena áirithiú 
go mbíonn lipéadú táirgí bia i gcomhréir le hinneachar na dtáirgí sin agus nach bhfuil sé 
míthreorach. Déanfar measúnú freisin mar chuid den iniúchadh féachaint an gcuireann an 
reachtaíocht atá ann faoi láthair an fhaisnéis riachtanach ar fáil do chustaiméirí an lae 
inniu. 

Tosaíocht 
straitéiseach 

agus an bhliain 
foilsithe atá 
beartaithe 

Ainm an taisc  Cineál táirge Cuspóir an taisc 

Sábháilteacht ar bhóithre Tuarascáil 
speisialta 

Measúnú a dhéanamh ar ghníomhaíochtaí an Aontais chun cuspóir an Aontais a bhaint 
amach i dtaobh básanna ar an mbóthar a laghdú go dtí beagnach nialas faoi 2050 (‘Fís 
Nialais’). 

Digiteáil an chúraim sláinte Tuarascáil 
speisialta 

Scrúdú a dhéanamh ar ghníomhaíochtaí agus cláir ullmhúcháin don tionscnamh ar a 
dtugtar ‘Sláinte Dhigiteach’ agus don Spás Sonraí r-Shláinte. Déanfar measúnú mar chuid 
den iniúchadh ar na torthaí a baineadh amach go dtí seo agus ar an gcomhlántacht idir 
caiteachas beartaithe na Saoráide Téarnamh agus Athléimneachta agus caiteachas an 
Chreata Airgeadais Ilbhliantúil. 

Bainistíocht chianda Tuarascáil 
speisialta 

Measúnú a dhéanamh an bhfuil údar maith le cabhair dhaonnúil AS ECHO a sholáthar trí 
‘bhainistíocht chianda’, an bhfuil sé éifeachtach agus an bhfuil sé éifeachtúil.  

Nósanna imeachta maidir le sárú Tuarascáil 
speisialta 

Measúnú a dhéanamh ar fhormhaoirseacht an Choimisiúin Eorpaigh ar chur i bhfeidhm 
dhlí an Aontais ag na Ballstáit, agus go háirithe ar an gcaoi a rannchuidíonn nósanna 
imeachta maidir le sárú le comhlíonadh dhlí an Aontais a chur chun cinn agus a 
fhorfheidhmiú. 

Córais sláinte i dtíortha 
comhpháirtíochta 

Tuarascáil 
speisialta 

Measúnú a dhéanamh ar éifeachtúlacht agus éifeachtacht thacaíocht an Aontais do 
chórais sláinte i dtíortha i mbéal forbartha, lena n-áirítear rannchuidiú airgeadais agus 
rialtachta an Choimisiúin le tionscnaimh dhomhanda a bhaineann le sláinte. 

Feidhmíocht riaracháin institiúidí an 
Aontais Athbhreithniú 

Athbhreithniú a dhéanamh ar na creataí feidhmíochta riaracháin atá ann cheana féin in 
institiúidí an Aontais, agus go háirithe chun measúnú a dhéanamh ar cé chomh 
cuimsitheach atá cumhdach na gcreataí sin. 

MAIDIR LINNE 

 
 
Is muidne iniúchóir seachtrach an Aontais Eorpaigh. Tá Comhalta amháin 
ó gach Ballstát ag an gCúirt, le tacaíocht ó thart ar 950 ball foirne de 
náisiúntachtaí uile an Aontais. Táimid lonnaithe i Lucsamburg; chuireamar 
tús lenár gcuid oibre in 1977 agus is institiúid de chuid an Aontais 
Eorpaigh muid ó bhí 1993 ann. 
 
Is iad ár luachanna ná neamhspleáchas, ionracas, oibiachtúlacht, 
trédhearcacht agus gairmiúlacht.  

 
 
Ár misean: Trínár gcuid oibre iniúchóireachta atá neamhspleách, gairmiúil 
agus a bhfuil tionchar aici, déanaimid measúnú ar bharainneacht, 
éifeachtacht, éifeachtúlacht, dlíthiúlacht agus rialtacht ghníomhaíocht an 
Aontais. Cuidíonn sé sin le cuntasacht, trédhearcacht agus bainistiú 
airgeadais an Aontais a fheabhsú, agus dá réir sin cuireann sé le 
hiontaoibh na saoránach as an Aontas. Déanaimid iarracht freagra a 
thabhairt go héifeachtach ar na dúshláin atá roimh an Aontas faoi láthair, 
agus a bheidh ann amach anseo, i dtimpeallacht atá ag athrú go tapa. 

An fhís atá againn: Tá sé mar aidhm againn a bheith ar thús cadhnaíochta i 
ngairm na hiniúchóireachta poiblí, agus cur le hAontas Eorpach atá níos 
athléimní agus níos inbhuanaithe, a sheasann leis na luachanna 
daonlathacha ar a bhfuil sé bunaithe. 

Is gné ríthábhachtach de shlabhra cuntasachta an Aontais iad ár 
dtuarascálacha, athbhreithnithe agus tuairimí. Úsáidtear iad chun iad siúd 
atá freagrach as cur chun feidhme bheartais agus chláir an Aontais a 
choimeád cuntasach: an Coimisiún, institiúidí agus comhlachtaí eile an 
Aontais, agus riaracháin náisiúnta. 

Ar deireadh, is í an aidhm atá againn ná cabhrú, trínár gcuid oibre, le 
saoránaigh an Aontais tuiscint níos soiléire a fháil ar an gcaoi a bhfuil an 
tAontas agus a Bhallstáit ag tabhairt aghaidh ar dhúshláin atá ann faoi 
láthair agus a bheidh ann amach anseo. 

Tony MURPHY
Éire

Ladislav BALKO
An tSlóvaic

Lazaros S. LAZAROU
An Chipir

Pietro RUSSO
An Iodáil

Baudilio TOMÉ MUGURUZA
An Spáinn

Iliana IVANOVA
An Bhulgáir

Nikolaos MILIONIS
An Ghréig

George Marius HYZLER
Málta

Ildikó GÁLL-PELCZ
An Ungáir

Eva LINDSTRÖM
An tSualainn

Hannu TAKKULA
An Fhionlainn

Annemie TURTELBOOM
An Bheilg

Viorel ȘTEFAN
An Rómáin

Ivana MALETIĆ
An Chróit

Bettina JAKOBSEN
An Danmhairg

Jan GREGOR
Poblacht na Seice

Mihails KOZLOVS
An Laitvia

Rimantas ŠADŽIUS
An Liotuáin

Juhan PARTS
An Eastóin

Klaus-Heiner LEHNE
An Ghearmáin

Jorg Kristijan PETROVIČ
An tSlóivéin

François-Roger CAZALA
An Fhrainc

Joëlle ELVINGER
Lucsamburg

Helga BERGER
An Ostair

Marek OPIOŁA
An Pholainn

Stef BLOK
An Ísiltír

ÁR N-ASCHUR 
Cuirimid na nithe seo a leanas ar fáil: 

— tuarascáil bhliantúil, lena n-áirítear an ráiteas dearbhaithe agus caibidlí maidir le réimsí sonracha CAI, RRF agus saincheisteanna feidhmíochta; 

— tuarascálacha bliantúla sonracha ina leagtar amach ár dtuairimí iniúchóireachta airgeadais ar gach ceann de ghníomhaireachtaí agus comhlachtaí an 
Aontais; 

— tuarascálacha speisialta ar thopaicí iniúchóireachta roghnaithe a fhoilsímid i rith na bliana, go príomha mar thoradh ar iniúchtaí feidhmíochta; 

— athbhreithnithe, ar anailísí tuairisciúla agus faisnéiseacha iad ar réimsí de bheartas nó bainistiú an Aontais; 

— tuairimí, a úsáideann Parlaimint na hEorpa agus an Chomhairle nuair atá dlíthe an Aontais agus cinntí eile á bhformheas acu. 

